
Annotatsiya: Mazkur maqolada zamonaviy tilshunoslikning yo’nalishlaridan biri kognitiv
tilshunoslik uning umumiy xususiyatlari haqida ma’lumotlar keltirilgan. Shuningdek, kognitiv
tilshunoslikda lisoniy qarashlarning shakllaning jarayonlari bosqichlari haqida fikr yuritiladi.

Kalit so’zlar: jahon tilshunosligi, areal lingvistika, lisoniy hodisalar, kognitologiya, kognitiv
jarayonlar, turkumlashtirish, konseptualizatsiya, kognitiv mexanizm.

XXI asr jahon tilshunosligida tilshunoslikning boshqa fanlar bilan integratsiyalashuvi
natijasida  shakllangan  sotsiolingvistika,  antropolingvistika,  etnolingvistika,
psixolingvistika, neyrolingvistika, kompyuter lingvistikasi, areal lingvistika, onomastika,
kognitiv tilshunoslik kabi qator sohalar rivojlanmoqda, yangidan yangi nazariyalar,
yo'nalishlar shakllanmogda. Ushbu yonalishlar bo'yicha o'zbek tilshunosligida ham qator
tadgiqotlar olib borilib, tilimizning boyligi, kuch-qudrati, ifoda imkoniyatlari, o’ziga xos
jihatlari, girralari har tomonlama ochib berilmoqgda.

Tilshunoslikda lisoniy hodisalar tahliliga kognitiv yondashuv til va tafakkur, so’z
ma‘nosining 0’zaro munosabati muammolarini kategoriyalash va konseptlashtirish orqali
bilimning turli strukturalarini shakllantirish va ularning tilda namoyon bo'lish
imkoniyatlarini aniglashga yordam beradi. Kognitologiya - bilim va tafakkur, borliq va
uning obyektiv qonuniyatlarini o’rganish, anglash, idrok qilish natijalari hagidagi fan bo’lib,
u to’plangan ma‘lumotlarning muayyan tizimiga aylanganki, bizning ongimizda ma‘lum
tarzda joylashgan va o'z tabiatiga ko'ra tafakkurning kognitiv jarayonlaridan tarkib topgan.
Shuningdek, kognitiv fan bilim tuzilishi jarayonlarini o’rganish, turli xil axborotlarni qayta
ishlash, saglash, foydalanish, tashkillashtirish va to’plash hamda bu tuzilmalarning inson
miyasida shakllanishini o’rganishni ham o’z ichiga oladi[1]. Kognitiv tilshunoslik-til va ong
o‘rtasidagi ~ munosabatlar =~ muammolarini, dunyoni  kontseptuallashtirish ~ va
turkumlashtirishda  tilning rolini, kognitiv jarayonlarda va inson tajribasini
umumlashtirishda, insonning individual kognitiv qobiliyatlari bilan bog‘ligligini va til va
ularning o°zaro ta’siri shakllarini o‘rganadigan tilshunoslik yo‘nalishi.

Turkumlashtirish deganda olingan bilimlarni tartibga solish jarayoni tushuniladi,
ya’ni yangi bilimlarni inson ongida mavjud bo‘lgan ma’lum sarlavhalar bo‘yicha tagsimlash
va ko‘pincha bu shaxs ona tili bo‘lgan til toifalari bilan belgilanadi. Konseptualizatsiya —

bu real yoki xayoliy olamning ba’zi bir hodisasining kognitiv xususiyatlari to‘plamini (shu
jumladan toifali) aniglash jarayoni bo‘lib, ular odamga ushbu hodisa hagida biroz
aniglangan tushuncha va g‘oyaga ega bo‘lish, yodda tutish va yangi ma’lumotlar bilan
to‘ldirish imkonini beradi va uni boshqa hodisalardan ajrata oladi. Umuman olganda,
kognitivizm — bu fikrlash jarayonlarini boshgaradigan, umumiy tamoyillarni o‘rganishni
birlashtirgan fanlar majmuidir. Shunday qilib, til fikrlash jarayonlariga kirish vositasi
sifatida taqdim etiladi. Insoniyat tajribasi, uning tafakkuri aynan tilda muqimdir; til —
kognitiv mexanizm, ma’lumotni maxsus kodlashtiradigan va o‘zgartiruvchi belgilar tizimi.

Kognitiv tilshunoslikning o'rganish obyekti til hisoblanadi. Bu fan tilni —inson
ongida fikrlarni shakllantiruvchi va ifodalovchi, bilimlarni saglovchi va tashkil giluvchi
vosita sifatida tadqiq etadi. Zero, til kognitiv faoliyatning asosini tashkil giladi.
AV Kravchenko to'gri ta'kidlaganidek, til —bilishning ajralmas gismi bo’lib, madaniy,
ruhiy, alogaviy, vazifaviy omillarning o’zaro alogasini aks ettiradi. N.N.Boldirev fikrlariga
asoslanib aytish mumkinki, kognitiv tilshunoslikning asosiy magsadi —tilni tadqiq gilish
orqali bilimlarning har xil tuzilmalariga kirib borish hamda til va ular ortasidagi
aloqadorliklarni izohlashl hisoblanadi. Kognitiv tilshunoslikning asosiy vazifasi til
sistemasining insonlarni orab turgan mubhitni, insoniyat tarixi va madaniyatini,
urfodatlarini o’rganishda, anglab olishdagi ishtirokini aniglash, inson ongidagi mavjud
tajribaga suyanib, to’plangan bilimni ma‘lum tartibga tushirish, uni boshqalarga uzatishda
vositachilik gilayotgan tilning rolini tadqiq etishdir[2]. O’zaro bogliq bo’lgan, biri
ikkinchisini to’ldiruvchi bu yo'nalishlarning magsadi inson nutqgi va uning alogaviy
sifatlarini, aloqa, xabar, ta‘sir etish kabi ijtimoiy vazifalarning voqelanishida lisoniy
vositalarning o'rni va imkoniyatlarini aniglashdir.

Shunday qilib, kognitiv fan - bu bilimning mustaqil sohasi bo’lib, u insonning
axborotni qabul qilishi, qayta ishlashi va foydalanishini organadi. Ye.S.Kubryakova
ta'’kidlaganidek, kognitiv fan fikrlash, bilish, axborotni saglash va qayta ishlash
muammolari bilan shug’ullanuvchi ilmiy yomnalishlar uchun —soyabon termin vazifasini
o'taydi. U kognitiv psixologiya, kognitiv tilshunoslik, kognitsiyaning falsafiy nazariyasi,
tilning mantiqgiy tahlili, sun‘iy intellekt nazariyasi, neyrofiziologiya kabi sohalarni
birlashtirishini va bugungi kunda kognitiv antropologiya, kognitiv sotsiologiya, hatto
kognitiv adabiyotshunoslik shakllanib ulgurganligini qayd etadi. Bu fan maxsus dasturlar
tatbigi uchun bilim va axborot bilan bogliq kognitsiya deb yuritiluvchi kognitiv
jarayonlarni ham o’z ichiga oladi. Kognitsiya — subyektning bilish, idrok qilish, ta‘riflash
qobiliyatidir. N.N.Boldirev fikricha: “Kognitsiya —bu ma‘lumotlarni, bilimlarni olish, qayta
ishlash, eslab qolish, xotirada tiklash va foydalanishning har qanday ongli yoki ongsiz
jarayonidir”. U o’zida quyidagi psixologik jarayonlarni mujassamlashtiradi:

1) dunyoni gabul qilish;

2) kuzatish;

3) kategoriyalarga ajratish;

4) tafakkur;

5) nutg;

6) tasavvur va boshgalar[3].

Ko'rinadiki, zamonaviy tilshunoslikda antroposentrik tamoyil turli xil xususiy
korinishdagi aniq ifodalarda namoyon bo’ladi va so’zlovchi lisoniy ongida aks etgan lisoniy
hodisalarni keng doirada tadqiq etish bilan bogliq bo’ladi. Inson omili, shaxs va til
munosabatiga e‘tibor kuchayib borayotganligi kognitiv tilshunoslik mazmun-mohiyatini
voqelik faktlarini idrok etish, voqea-hodisalarning yuzaga kelish sabablarini bilish,
tushunish, ularni tilshunoslik nuqtayi nazaridan tahlil qilishga oid yangi tushunchalar va
kategoriyalarning hosil bolishiga zamin hozirlamogda. Bu esa o'zbek kognitiv
tilshunosligining mazmun mundarijasini aniq belgilab olish, uning boshga fanlar bilan
aloqasi, 0’ziga xos tadqiq va tahlil usullarini ishlab chiqgishni taqozo giladi.

Xulosa o'rnida shuni alohida aytish joizki, inson tafakkuri, zakovati - eng oliy ne‘mat.
Fikrlash qobiliyati esa insonning barcha muvaffaqqiyatlari asosi. Tafakkur orqaligina u
obyektiv borligni taniydi, mantiqiy bilishga erishadi. Insonning ong va shuuri vogelikni
idrok etish, qabul qilish jarayonini boshqaradi. Ong, tafakkur hagida fikr yuritar ekanmiz,
bu murakkab insoniy hodisalarning nutq bilan, kishi, xalq tili bilan chambarchas bog’liq
ekanligini, tilsiz tafakkur va tafakkursiz til mavjud emasligini yana bir karra ta‘kidlash
zarur[4]. Ayni mana shu sabab tilshunoslik mantiq fani bilan ham uzviy alogadordir.
Tilshunoslikda lisoniy hodisalar tahliliga kognitiv yondashuv til va tafakkur, so’z
ma‘nosining o’zaro munosabati muammolarini kategoriyalash va konseptlashtirish orgali
bilimning turli strukturalarini shakllantirish va ularning tilda namoyon bo’lish
imkoniyatlarini aniglashga yordam beradi.

